
ⴰⴳⵔⴰⵡ ⵏ ⵜⵡⵓⵔⵉ “ⴰⵙⵍⴳⵏ ⴷ ⵓⵙⵏⵖⵎⵙ ⴰⵎⵓⵟⵟⵓⵏ”

ⵜⵉⴽⵕⴹⵉ ⵜⴰⵎⵓⵟⵟⵓⵏⵜ
ⵜⴰⵕⵓⵥⵉ ⵏ ⵉⴼⵙⵜⵉ ⵙ ⵜⵏⴼⵓⵙⵜ ⵜⴰⵎⴰⵏⵓⵖⵜ

ⵜⵉⴽⵕⴹⵉ ⵜⴰⵎⵓⵟⵟⵓⵏⵜ ⵜⴳⴰ ⵢⴰⵜ ⵜⵎⵓⴽⵔⵉⵙⵜ ⵜⴰⵎⴰⴹⵍⴰⵏⵜ ⵉⵜⵜⴹⴰⵚⵏ ⵉⵎⵥⵢⴰⵏⵏ ⴷ ⵉⵅⴰⵜⴰⵔⵏ, ⴰⵏⴰⵡⵏ ⴰⴽⴽⵯ, ⴷ 
ⵉⵙⵎⵉⵍⵏ ⴰⴽⴽⵯ ⵉⵏⴰⵎⵓⵏⵏ. ⵎⴽ ⴷⴰ ⵢⵉⴽⴽⵉ ⵍⴰⵏⵜⵉⵔⵏⵉⵜ ⵜⵉⵎⵍⴷⴰ ⵡⴰⵔ ⵉⵡⵜⵜⴰ ⴳ ⵢⵉⴳⵔ ⵏ ⵓⵙⵍⵎⴷ, ⵏ ⵓⵎⵢⴰⵡⴰⴹ 
ⴷ ⵓⵙⵏⴰⵎⵓⵏ, ⵉⴳⴰ ⴷⵉⵖ ⵢⴰⵏ ⵓⵙⴰⵢⵔⴰⵔ ⴳ ⵍⵍⴰⵏ ⴽⵉⴳⴰⵏ ⵏ ⵉⵎⵣⴰⵏ ⵉ ⵉⵎⵥⵢⴰⵏⵏ ⴷ ⵜⵎⵖⴰⵔⵉⵏ, ⵜⵉⴽⵕⴹⵉ ⵉⵚⴽⴰⵏ 
ⵅⴼ ⵡⴰⵏⴰⵡ ⵏⵏⴰ ⵜⵙⵙⵓⵀⵏ ⵜⴻⵜⵉⴽⵏⵓⵍⵓⵊⵉⵜ (VBGFT) ⵜⴳⴰ ⴰⵙⵎⵉⵍ ⵉⵜⵜⵅⵉⵜⵉⵔⵏ ⵓⴳⴰⵔ.

ⵜⵉⴽⵕⴹⵉ ⵙ ⵜⴰⵍⵖⵉⵡⵉⵏ ⴰⴽⴽⵯ ⵏⵏⵙ, ⵉⵜⵜⵓⴳⴰⵏ ⵙ ⵡⴰⵍⵍⴰⵍⵏ ⵉⵎⵓⵟⵟⵓⵏⵏ (ⵍⴰⵏⵜⵉⵔⵏⵉⵜ, ⵜⵉⵍⵉⴼⵓⵏ ⴰⵎⴰⵙⴰⵢ, ⵓⵔⴰⵔⵏ 
ⵏ ⵉⴼⵉⴷⵢⵓⵜⵏ) ⵜⴳⴰ ⴰⴱⴽⴽⴰⴹ, ⵏⵏⴰ ⴷⴰ ⵉⵜⵜⴳⴰ ⵓⵣⵔⴼ ⵉⵣⵎⴰⵣ. ⵜⵉⴽⵕⴹⵉ ⵣⵓⵏⴷ ⵜⴰ ⴳ ⵍⵍⴰⵏⵜ ⴰⵡⴷ ⵜⵔⴳⴳⴰⵎ, 
ⴰⵙⵙⵍⴽⵓ, ⴰⵙⵙⵉⵡⴷ, ⵜⵉⴽⵕⴹⵉⵡⵉⵏ ⴳ ⵉⴼⵉⵍⵉ, ⴰⵙⴷⵉⴷⴷⵢ, ⴰⵙⵏⵢⵓⴷⴷⵓ ⵏ ⵜⴽⵔⴽⴰⵙ, ⴰⵣⵓⵣⵣⵔ ⵏ ⵜⵡⵍⴰⴼⵉⵏ 
ⵜⵉⵙⵉⵎⴰⵏⵉⵏ ⴱⵍⴰ ⴰⴷ ⵢⵉⵔⵉ ⴱⴰⴱ ⵏⵏⵙⵏⵜ, ⴰⵙⵓⴳⵜ ⴷ ⵓⵙⵎⵔⵙ ⴳ ⵉⴼⵉⵍⵉ, ⴱⵍⴰ ⴰⴷ ⵏⵜⵜⵓ ⵜⴰⵍⵖⵉⵡⵉⵏ ⵢⴰⴹⵏ ⵏ 
ⵜⴽⵕⴹⵉ ⵏⵏⴰ ⵖⵉⵢⵏ ⵉⵛⵉⵔⵔⴰⵏ ⵉⵎⵥⵢⴰⵏⵏ ⴷ ⵉⵄⵔⵔⵉⵎⵏ ⴰⴷ ⴷⵉⴳⵙⵏⵜ ⴹⵕⵏ ⴰⵛⴽⵓ ⵡⵀⵏⵏ ⵉ ⵍⵓⵃⵓⵛ ⴳ ⵉⴼⵉⵍⵉ.

ⴰⵡⵜⵜⴰⵙ ⴰⵅⴰⵜⴰⵔ ⵏ ⵜⵏⴼⵓⵙⵜ ⴰⴷ ⵜⴰⵎⴰⵏⵓⵖⵜ ⵉⴳⴰ ⴰⴷ ⵜⵕⵕⵥ ⵉⴼⵙⵜⵉ ⵉⵜⵜⵉⵏ ⵉ ⵜⴽⵕⴹⵉ ⵜⴰⵎⵓⵟⵟⵓⵏⵜ ⵏⵏⴰ ⵓⵔ 
ⵙⴰⵔ ⵉⵍⵉⵏ ⵜⵉⴳⵉⵔⴰ ⴷ ⵓⵙⴼⴰⵡ ⵅⴼ ⵜⵖⴰⵔⴰⵙⵉⵏ ⴷ ⵉⵎⴰⵙⵙⵏ ⵏ ⵓⴼⵔⴰⴳ ⴷⴰⵜ ⵜⴽⵕⴹⵉ ⴳ ⵉⴼⵉⵍⵉ.

ⵉⵡⵏⴰⵏ ⵏ ⵜⴼⵍⵡⵉⵏ, ⴷⴰ ⵜⴻⵜⵜⵓⵢⴰⵍⴰⵙ ⵢⴰⵜ ⵜⵏⴼⵓⵙⵜ. ⴳⵔ ⵡⴰⴷⴷⴰⴷⵏ ⵏⵏⵙ, ⴷⴰ ⵏⵜⵜⴰⴽⵣ ⴰⵏⴰⵡ ⵏ ⵜⴽⵕⴹⵉ ⵏⵏⴰ 
ⵉⵏⵏⴰⵍ ⵢⴰⵏ ⴳ ⵉⵡⵔⵉⴽⵏ ⵏ ⵜⵏⴼⵓⵙⵜ ⵜⴰⵎⴰⵏⵓⵖⵜ. ⴰⴷⵍⵉⴳ ⵏ ⵜⴽⵕⴹⵉ ⴳ ⵉⴼⵉⵍⵉ ⵖⵓⵔⵙ ⴽⵉⴳⴰⵏ ⵏ ⵡⵓⴷⵎⴰⵡⵏ. ⵎⴽ 
ⵜⴻⵜⵜⵓⵙⵙⴼⵙⵉ ⵜⵎⵉⴽⴰⵏⵉⴽⵜ ⵏ ⵜⴽⵕⴹⵉ ⴰⴼⴰⴷ ⵏⵙⵙⴼⵔⵓⵔⵉ ⵜⵉⵖⴰⵔⴰⵙⵉⵏ ⵏⵏⵙ, ⴰⵍⵍⴰⵍⵏ ⵏ ⵓⴼⵔⴰⴳ, ⵉⵎⵏⵖⵉ 
ⴷ ⵉⵣⵎⴰⵣ ⵏ ⵜⴽⵕⴹⵉ ⴳ ⵉⴼⵉⵍⵉ ⵙ ⵜⴰⵍⵖⵉⵡⵉⵏ ⵏⵏⵙ ⴰⴽⴽⵯ ⵜⴻⵜⵜⵓⵙⵏⵎⴰⵍⴰⵏ ⴳ ⵢⴰⵜ ⵜⴼⵏⵉⵇⵜ ⵏ ⵉⵎⴰⵙⵙⵏ ⴳ 
ⵜⴳⵉⵔⴰ ⵏ ⴽⵓ ⵜⵉⴼⵍⵓⵜ.

ⴰⴼⴰⴷ ⵏⴰⴷⴼ ⵖⵔ ⵜⵎⵙⵍⴰⵢⵜ ⵉⵎⵛⴱⴱⴰⴽⵏ ⵏ ⵜⴽⵕⴹⵉ ⵜⴰⵎⵓⵟⵟⵓⵏⵜ, ⵉⵙⵙⴽⵔ ⵓⴳⵔⴰⵡ ⵏ ⵜⵡⵓⵔⵉ “ⴰⵙⵍⴳⵏ ⴷ 
ⵓⵙⵏⵖⵎⵙ ⴰⵎⵓⵟⵟⵓⵏ” ⵢⴰⵜ ⵜⵏⴼⵓⵙⵜ ⵜⴰⵎⴰⵏⵓⵖⵜ ⵙ ⵢⴰⵏ ⵓⵙⵡⵉⵏⴳⵎ ⴰⴱⵉⴷⴰⵖⵓⵊⵉ ⵉⵎⵓⵏⵏ ⴷ ⵡⵓⵔⴰⵔ, ⴳ ⵓⵡⵜⵜⴰⵙ 
ⵏ ⵜⵕⵓⵥⵉ ⵏ ⵡⵓⴼⵓⵔ ⵉⵜⵜⵉⵏ ⵉ ⵜⴽⵕⴹⵉ ⵜⴰⵎⵓⵟⵟⵓⵏⵜ ⴰⵔ ⵜⵙⵙⴽⴰⵏ ⴰⴱⵔⵉⴷ ⵉ ⵓⵣⵔⴼ ⴳ ⵓⴼⵔⴰⴳ ⴷ ⵜⵖⴷⵎⵜ. 
ⵉ ⵡⵉⵏⵏⴰ ⵢⴰⴽⴽⵯ - ⵉⵔⴳⴰⵣⵏ, ⵜⵉⵎⵖⴰⵔⵉⵏ, ⵉⵄⵔⵔⵉⵎⵏ, ⵉⵛⵉⵔⵔⴰⵏ, - ⵉⴹⵕⴰⵏ ⴳⵔ ⵡⴰⵙⴽⴰⵔⵏ ⵏ ⵜⴽⵕⴹⵉ ⵢⴰⴷ 
ⵜⴰⵎⵔⴷⵓⵜ, ⵜⴰⵏⴼⵓⵙⵜ ⴰⴷ ⵜⴰⵎⴰⵏⵓⵖⵜ ⵜⴳⴰ ⵢⴰⵜ ⵜⵖⴰⵔⴰⵙⵜ ⵏ ⴰⴷ ⴰⴽⵣⵏ ⵉⵙ ⵓⵔ ⵉⵍⴰⵇ ⴰⴷ ⴰⴷⴼⵏ ⴳ ⵎⴽⵕⴹⵓⵍ 
ⵙ ⵉⴼⵙⵜⵉ, ⴷ ⵉⵙ ⵉⵍⴰⵇ ⴰⴷ ⵉⵙⵉⵏⵏ ⴰⵍⵍⴰⵍⵏ ⵓⵣⵔⵉⴼⵏ ⵏ ⵓⴼⵔⴰⴳ ⵏ ⵡⵓⴷⴷⵓⵔ ⵏⵏⵙⵏ, ⵏ ⵜⵓⴷⵔⵜ ⵜⵓⵙⵍⵉⴳⵜ ⵏⵏⵙⵏ 
ⴷ ⵉⵙⴼⴽⴰ ⵉⵙⵉⵎⴰⵏⵏⵏ ⵏⵏⵙ.

ⴰⵛⴽⵓ ⴰⵡⴷ ⵢⴰⵏ ⵓⵔ ⵉⵍⵍⵉ ⴳ ⵓⵙⵏⴼⵉ ⵏ ⵜⴽⵕⴹⵉ ⵜⴰⵎⵓⵟⵟⵓⵏⵜ, ⵢⴰⵜ ⵜⵎⵙⵜⴳⴳⴰⵔⵜ ⵜⴰⵎⴳⵔⴰⵡⵜ ⵜⴳⴰ ⵜⴷⵙⵍⴰⵏⵜ 
ⵉ ⵜⵓⵚⴽⴰ - ⵜⴰⵏⴱⴰⴹⵜ ⵜⴰⴳⴷⵓⴷⴰⵏⵜ, ⵜⵉⵎⵙⵙⵏⵜⵉⵢⵉⵏ ⵜⵉⵜⵉⴽⵏⵓⵍⵓⵊⵉⵏ ⴷ ⵉⵎⵙⵡⵓⵔⴰ ⵏ ⵜⵙⴰⵍⵉⵡⵉⵏ ⵜⵉⵎⵓⵟⵟⵓⵏⵉⵏ- 
ⵢⴰⵜ ⵜⵡⵏⵏⴰⴹⵜ ⴳ ⵉⵓⴼⵉⵍⵉ ⴳ ⵉⵍⵍⴰ ⵍⴰⵎⴰⵏ ⴷ ⵓⴹⵎⴰⵏ ⵏ ⵓⵙⵡⵓⵔⵉ ⵉⵖⵓⴷⴰⵏ ⴳ ⵓⵣⵔⴰⴽ ⵏ ⵓⵎⵓⵟⵟⵓⵏ. 

ⵏⴰⵕⵊⵉⵙ ⵕⴰⵖⴰⵢ
”ⵜⴰⵏⵙⵙⵉⵅⴼⵜ ⵏ ⵓⴳⵔⴰⵡ ⵏ ⵜⵡⵓⵔⵉ “ⴰⵙⵍⴳⵏ ⴷ ⵓⵙⵏⵖⵎⵙ ⴰⵎⵓⵟⵟⵓⵏ

https://www.dgssi.gov.ma/sites/default/files/legislative/brochure/2023-03/loi%2007-03.pdf
ⴰⴹⴰⵀⵉⵔ ⴷ ⵢⵉⵡⵉⵏ ⴰⵣⵔⴼ ⵓⵟⵟⵓⵏ 07-03 ⵉⴽⵎⵎⵍⵏ ⴰⵙⵍⴳⵏ ⴰⵏⴱⴽⴰⴹ ⴳ ⵓⵢⵏⵏⴰ ⵉⵣⴷⵉⵏ ⵙ ⵉⴱⴽⴽⴰⴹⵏ ⵏ ⵉⵏⴳⵔⴰⵡⵏ ⵏ ⵓⵙⵎⴽⵍ 
ⴰⵙⵉⵎⴰⵏ ⵏ ⵉⵙⴼⴽⴰ.

https://plaintes.pmp.ma/
ⵜⴰⵡⵡⵓⵔⵜ ⴳ ⵍⴰⵏⵜⵉⵔⵏⵉⵜ ⵏ ⵜⵏⵔⵉⵣⵉⵏ, ⵜⵙⵔⵙ ⵜⵜ ⵜⵏⵙⵙⵉⵅⴼⵜ ⵏ ⵜⵎⵓⵔⴰⵢⵜ ⵜⴰⵎⴰⵜⴰⵢⵜ. ⵜⵉⴽⵕⴹⵉⵡⵉⵏ ⵜⵉⵎⵓⵟⵟⵓⵏⵉⵏ ⴳⴰⵏⵜ 
ⵜⵉⵏⵔⵉⵣⵉⵏ ⵏⵏⴰ ⵉⵜⵜⵓⵇⴱⴰⵍⵏ.

https://www.e-himaya.gov.ma/
ⵜⴰⵙⵉⵍⴰ ⵜⴰⵏⴰⵎⵓⵔⵜ ⵏ ⵓⵙⵏⵖⵎⵙ ⴷ ⵓⵙⵎⵓⵙⵙⵓ ⵅⴼ ⵜⴷⵍⵙⴰ ⵜⴰⵎⵓⵟⵟⵓⵏⵜ ⴷ ⵓⵙⵡⵓⵔⵉ ⵉⵕⵡⴰⵏ ⵏ ⵉⵎⴰⵙⵙⵏ ⵉⵎⵓⵟⵟⵓⵏⵏ ⵖⵓⵔ 
ⵡⴰⵔⵔⴰⵡ ⴷ ⵉⵄⵔⵔⵉⵎⵏ ⴳ ⵓⵡⵜⵜⴰⵙ ⵏ ⵓⴼⵔⴰⴳ ⵏⵏⵙⵏ ⴷⴰⵜ ⵉⵎⵉⵣⴰ ⴷ ⵉⵙⴷⵉⴷⴷⵉⵢⵏ ⵉⵖⵉⵢⵏ ⴰⴷ ⵉⵣⴷⵉ ⴷ ⵍⴰⵏⵜⵉⵔⵏⵉⵜ.

https://e-blagh.ma/
ⵜⴰⵡⵡⵓⵔⵜ ⵏⵏⴰ ⵜⵙⵙⴽⵔ ⵜⵎⵀⵍⴰ ⵜⴰⵎⴰⵜⴰⵢⵜ ⵏ ⵜⵏⴼⵔⵓⵜ ⵜⴰⵏⴰⵎⵓⵔⵜ, ⵜⴰⵡⵡⵓⵔⵜ ⵜⴰⵎⵢⴰⵖⵜ ⵉⵥⵍⵉⵏ ⵉ ⵡⵓⵏⴳⵉⵙⵏ ⵏⵖ ⵉⵏⴰⴳⴰⵏ ⵏ ⴽⵔⴰ 
ⵏ ⵜⵖⴰⵔⵉⵡⵉⵏ ⵏⵖ ⴽⵔⴰ ⵏ ⵜⵓⵎⴰⵢⵉⵏ ⵜⵉⵎⴳⴷⴰⵍ ⴳ ⵍⴰⵏⵜⵉⵔⵏⵉⵜ, ⵙ ⵉⵎⵥⵍⵉ ⵅⴼ ⵉⵥⴹⵡⴰⵏ ⵉⵏⴰⵎⵓⵏⵏ. ⵜⴰⵙⵉⵍⴰ ⵢⴰⴷ ⴷⴰ ⵜⵜⴰⴷⵊⴰ ⴰⴷ 
ⵜⴼⴹⵃⵜ ⵜⵓⵎⴰⵢⵉⵏ ⵜⵉⵎⵓⵟⵟⵓⵏⵉⵏ ⴳ ⵍⵍⴰⵏ ⴽⵔⴰ ⵏ ⵢⵉⴳⵉⵜⵏ ⵏ ⵓⴱⴽⴽⴰⴹ ⵏⵖ ⴰⵣⵏⵏⵉⵔ. ⵜⴰⵡⵡⵓⵔⵜ ⴰⴷ ⵜⵖⵉⵢⴷ ⴰⴷ ⵜⵜ ⵜⴰⴷⴼⴷ ⵙⴳ 
ⵍⵎⵖⵔⵉⴱ ⵏⵖ ⵙⴳ ⴱⵕⵕⴰ ⵏⵏⵙ, ⵙ ⵓⴱⵔⵉⴷ ⵏ ⵜⵔⵙⴰⵍ ⴷ ⵜⵙⵏⵙⴰ ⵏ ⵓⵙⵙⴰⵔⴰ ⴳ ⵍⵡⵉⴱ. 

https://www.cndp.ma/
ⵜⴰⵙⵇⵇⵉⵎⵜ ⵜⴰⵏⴰⵎⵓⵔⵜ ⵏ ⵜⵉⴹⴰⴼ ⴷ ⵓⴼⵔⴰⴳ ⵏ ⵉⵙⴼⴽⴰ ⵉⵙⵉⵎⴰⵏⵏ (CNDP) ⵜⵍⵓⵍⴰ ⴷ ⵙ ⵓⵣⵔⴼ ⵓⵟⵟⵓⵏ 09-08 ⵏ 18 ⴼⴱⵕⴰⵢⵕ 
2009 ⵉⵣⴷⵉ ⵙ ⵓⴼⵔⴰⴳ ⵏ ⵎⴷⴷⵏ ⴷⴰⵜ ⵓⵙⵎⴽⵍ ⵏ ⵉⵙⴼⴽⴰ ⵉⵙⵉⵎⴰⵏⵏ.
ⵜⵓⵙⵉ ⴰⴳⴳⵯⴰ ⵏ ⵓⵣⵣⵔⴰⵢ ⵅⴼ ⵉⵙⵎⴽⵍⵏ ⵏ ⵉⵙⴼⴽⴰ ⵉⵙⵉⵎⴰⵏⵏ ⵉⵙ ⵏⵎⵏ ⴷ ⵓⵣⵔⴼ ⵏⵖ ⵓⵀⵓ, ⴷ ⵉⵙ ⵓⵔ ⴷⴰ ⵜⵜⴹⴰⵙⵏ ⵜⵓⴷⵔⵜ 
ⵜⵓⵙⵍⵉⴳⵜ ⵏ ⵎⴷⴷⵏ, ⵏⵖ ⵜⵉⵍⴻⵍⵍⵉⵡⵉⵏ ⵜⵉⴷⵙⵍⴰⵏⵉⵏ ⵏ ⵓⴼⴳⴰⵏ.

https://www.cyberconfiance.ma/
ⴰⵙⴰⵢⵔⴰⵔ ⴰⵎⵖⵔⴰⴱⵉ ⵏ ⵜⵎⵢⴰⵎⴰⵏⵜ ⵀⵉⵍⴱⵍⴰⵢⵏ (EMC-Helpline) ⵉⴳⴰ ⵢⴰⵏ ⵉⴼⵉⵍⵉ ⵏ ⵢⵉⵡⵙ ⴷ ⵓⵙⵓⵜⴳ, ⴷ ⵓⵙⵙⴼⴰⵡ ⵉⵜⵜⵎⵓⵏⵏ 
ⴷ ⵡⴰⵔⵔⴰⵡ ⴷ ⵉⵄⵔⵔⵉⵎⵏ ⵉⵎⵖⵔⴰⴱⵉⵢⵏ ⴳ ⵓⵙⴰⵢⵔⴰⵔ ⴰⵎⵓⵟⵟⵓⵏ, ⵙ ⵉⵎⵥⵍⵉ ⴰⴼⴰⴷ ⴰⴷ ⴰⵙⵏ ⵉⵔⴼⴳ ⵎⴳⴰⵍ ⵜⵉⴽⵕⴹⵉⵡⵉⵏ 
ⴳ ⵉⴼⵉⵍⵉ.
ⵉⴳⴰ ⵢⴰⵜ ⵜⵏⴰⴼⵓⵜ ⵙ ⴱⴰⵟⵍ, ⴷⴰ ⵉⵜⵜⴹⵎⴰⵏ ⵓⵙⴰⵢⵔⴰⵔ ⴰⴷ ⵜⵉⵏⵏⵓⵜⵍⴰ, ⵉⵅⴷⵎ ⴽⵓ ⵢⴰⵙⵙ ⴷ ⵢⵉⴹ ⵉⵎⴰⵍⴰⵙⵙ ⴰⴽⴽⵯ, ⴰⴷ ⴷⵉⴳⵙ 
ⵜⴰⴷⴼⴷ ⵙ ⴽⵉⴳⴰⵏ ⵏ ⵉⴱⵔⴰⴷⴰⵏ: ⵡⴰⵟⵚⴰⴱ, ⴰⵎⵢⴰⵡⴰⴹ ⵙ ⵍⴰⵏⵜⵉⵔⵏⵉⵜ ⵏⵖ ⵙ ⵉⵎⴰⵢⵍ.
EMC-Helpline ⴷⴰ ⵢⵉⴽⴽⵉ ⵉⵙⴼⴰⵡⵏ ⵉⵣⵔⴼⴰⵏⵏ ⴰⵔ ⵉⵜⵜⴰⵜⴳ ⵜⴰⵡⵏⴳⵉⵎⵜ ⵏ ⵡⵓⵏⴳⵉⵙⵏ. ⵜⵉⵍⵉ ⴰⵡⴷ ⵜⵡⵡⵓⵔⵜ ⵉⵥⵍⵉⵏ ⵙ 
ⵜⵎⵖⴰⵔⵉⵏ ⴷ ⵜⵄⵔⵔⵉⵎⵉⵏ ⵏⵏⴰ ⵉⵜⵜⵏⵏⴰⵍⵏ ⵜⵉⴽⵕⴹⵉⵡⵉⵏ ⴳ ⵉⴼⵉⵍⵉ.

https://amanemena.org/
ⵜⴰⵎⵙⵎⵓⵏⵜ ⵏ ⵉⵎⴰⵍ ⵉⵖⵓⴷⴰⵏ ⵉ ⵡⴰⵔⵔⴰⵡ ⵏⵏⵖ (AMANE) ⴷⴰ ⵜⵜⵎⴰⵖ 
ⵎⴳⴰⵍ ⵜⵉⴽⵕⴹⵉⵡⵉⵏ ⵙ ⵓⵎⴰⵜⴰ ⴷ ⵜⴽⵕⴹⵉⵡⵉⵏ ⵜⵉⵎⵓⵟⵟⵓⵏⵉⵏ ⵉⵜⵜⵓⴳⴰⵏ 
ⵉ ⵡⴰⵔⵔⴰⵡ. ⵜⵙⵙⴽⵔ ⵜⵎⵙⵎⵓⵏⵜ ⴰⴷ ⵉⵎⴰⵙⵙⵏ ⵏ ⵓⵙⵎⵓⵙⵙⵓ ⴷ 
ⵓⴼⵔⴰⴳ ⴷⴰⵜ ⵜⴽⵕⴹⵉⵡⵉⵏ ⴳ ⵉⴼⵉⵍⵉ ⵏⵏⴰ ⵉⵖⵉⵢⵏ ⴰⴷ ⵢⴰⵡⴹ ⴰⵔⵔⴰⵡ 
(ⵜⵉⵏⴼⵓⵙⵉⵏ ⵜⵉⵎⴰⵏⵓⵖⵉⵏ, ⵜⵉⵎⴹⴼⴰⵙ, ⴰⵙⵎⵓⵙⵙⵓ).

ⴰⵎⵎⴰⵙ ⵏ ⵓⵙⵙⴼⵍⴷ ONDE : 2511

ⵜⵉⵏⴰⴼⵓⵜⵉⵏ ⵏ ⵍⴱⵓⵍⵉⵙ : 19 (ⴰⵎⵙⵉⴽⵍ), 112 (ⴰⵎⴰⵙⴰⵢ)

ⵜⵉⵊⴹⵕⵎⵉⵜ ⵜⴰⴳⵍⴷⴰⵏⵜ (177)

ⴰⵃⵛⴰⵎ ⵙⴳ ⵜⴼⴳⴳⴰ (BODY SHAMING) :
ⴰⵃⵛⴰⵎ ⵙⴳ ⵢⵉⵎⴰⵏ ⵏⵏⵙ. ⴰⵢⴰ ⵉⴳⴰ ⵢⴰⵜ ⵜⵎⵙⴽⵔⵜ ⵏⵏⴰ ⴳ ⵉⵜⵜⵚⵚⴰ ⴽⵔⴰ ⵅⴼ  ⵜⴰⵣⵣⵉⵜ ⵏ ⵡⴰⵢⴹ (ⴰⵔⴳⴰⵣ, ⵜⴰⵎⵖⴰⵔⵜ, ⵉⵄⵔⵔⵉⵎⵏ 
ⵏⵖ ⴰⵔⵔⴰⵡ). ⵜⵉⴽⵕⴹⵉ ⵢⴰⴷ ⵉⵚⴽⴰⵏ ⵅⴼ ⵜⴰⵥⵉⵜ ⵏⵖ ⵜⵉⴷⴷⵉ ⵏⵖ ⴽⵔⴰ ⵏ ⵜⵎⵥⵍⴰⵢ ⵏ ⵜⴰⵣⵣⵉⵜ ⴷⴰ ⵜⵜⵓⵙⴽⴰⵔ ⴳ ⵉⵥⴹⵡⴰⵏ ⵉⵏⴰⵎⵓⵏⵏ 
ⴷ ⵜⵙⵏⵙⵉⵡⵉⵏ ⵜⵉⵎⵓⵟⵟⵓⵏⵉⵏ ⵢⴰⴹⵏ. 

ⵓⴽⵓⵙ ⵏ ⵜⵉⴱⴰⵔ ⴳ ⵉⴼⵉⵍⵉ (CYBERHARCELEMENT) :
ⵜⴰⴳⵓⵔⵉ ⵢⴰⴷ ⵜⴳⴰ ⴰⵙⴷⵉⴷⴷⵢ ⴷ ⵓⴹⴼⴼⵓⵕ ⵏ ⴽⵔⴰ ⵏ ⵓⵎⴷⴰⵏ ⵙ ⵡⴰⵍⵍⴰⵍⵏ ⵉⵎⵓⵟⵟⵓⵏⵏ ⴰⵎ ⵉⵥⴹⵡⴰⵏ ⵉⵏⴰⵎⵓⵏⵏ, ⵜⵉⴱⵔⴰⵜⵉⵏ ⴳ ⵉⴼⵉⵍⵉ 
ⵏⵖ ⵙ ⵉⴷ ⵍⵉⵎⴰⵢⵍ. ⵜⵉⵔⴳⴳⴰⵎ, ⵜⵉⴽⵔⴽⴰⵙ ⴷ ⵓⵙⵙⵉⵡⴷ ⵏⵖ ⴰⵣⵓⵣⵣⵔ ⵏ ⵜⵓⵎⴰⵢⵉⵏ ⵓⵔ ⵉⵕⵡⵉⵏ ⵓⴷⴼⵏⵜ ⴰⴽⴽⵯ ⴳ ⵡⴰⵏⴰⵡ ⴰⴷ ⵏ 
ⵜⴽⵕⴹⵉ ⵏⵏⴰ ⵉⵖⵉⵢⵏ ⴰⴷ ⵉⵙⵇⵍⵍⵇ ⴽⵉⴳⴰⵏ ⵓⵏⴳⵉⵙ.

ⴰⵙⵓⴳⵜ ⴰⵔⵉⵙⴰⵏ ⵏ ⵡⴰⵔⵔⴰⵡ (CYBERPEDOPHILIE) :
ⵉⴳⴰ ⴰⵙⵖⵍⵍⴰ ⴰⵔⵉⵙⴰⵏ ⵏ ⵡⴰⵔⵔⴰⵡ ⵙ ⵓⴱⵔⵉⴷ ⵏ ⵍⴰⵏⵜⵉⵔⵏⵉⵜ, ⵙ ⵉⵎⵥⵍⵉ ⴰⵙⴽⴰⵔ ⴷ ⵓⵣⵓⵣⵣⵔ ⵏ ⵜⵓⵎⴰⵢⵉⵏ ⵜⵉⵔⵉⵙⴰⵏⵉⵏ ⴳ 
ⵉⴼⵉⵍⵉ. ⵢⵓⴷⴼ ⴳ ⵓⵢⴰⴷ ⴰⵡⴷ ⵉⵔⵎ ⵏ ⴰⵎⵢⴰⵡⴰⴹ ⴷ ⵡⴰⵔⵔⴰⵡ ⴳ ⵓⵡⵜⵜⴰⵙ ⵏ ⵓⵙⵓⴳⵜ ⴰⵔⵉⵙⴰⵏ.

ⴰⵀⵏⵜⵔ ⴳ ⵉⴼⵉⵍⵉ (CYBERPREDATEUR) :
ⴰⵎⴷⴰⵏ ⵉⵙⵙⵅⴷⴰⵎⵏ ⵜⴰⵜⵉⴽⵏⵓⵍⵓⵊⵉⵜ ⵜⴰⵎⵓⵟⵟⵓⵏⵜ ⵏ ⵍⴰⵏⵜⵉⵔⵏⵉⵜ ⴳ ⵓⵙⵙⴽⵏⴷ ⴷ ⵓⵙⵖⵍⵍⴰ ⵏⵖ ⴰⵙⵓⴳⵜ ⴰⵔⵉⵙⴰⵏ ⵏ ⴽⵔⴰ ⵏ ⵓⵎⴷⴰⵏ ⵢⴰⴹⵏ, 
ⵙ ⵓⵎⴰⵜⴰ ⴳ ⵓⵡⵜⵜⴰⵙ ⵏ ⴰⴷ ⵉⵙⵙⴽⵔ ⵢⴰⵏ ⵓⵣⴷⴰⵢ ⵏ ⵜⵎⵢⴰⵎⴰⵏⵜ ⴰⴼⴰⴷ ⴰⴷ ⵉⵙⵙⴽⵔ ⵉⴱⴽⴽⴰⴹⵏ. ⵉⵀⵏⵜⴰⵔ ⵏ ⵍⴰⵏⵜⵉⵔⵏⵉⵜ ⴷⴰ ⵜⵏⵢⵢⴰⵛⵏ 
ⵅⴼ ⵉⵛⵉⵔⵔⴰⵏ ⵏⵖ ⵅⴼ ⵉⵄⵔⵔⵉⵎⵏ ⴰⴼⴰⴷ ⴰⴷ ⵏ ⴰⵡⴹⵏ ⵉⵙⵡⵉ ⵏⵏⵙⵏ.

ⵜⵉⵏⵥⴰⵕ ⴳ ⵉⴼⵉⵍⵉ (DEFIS EN LIGNE) :
ⴳⴰⵏⵜ ⵜⵉⵡⵓⵔⵉⵡⵉⵏ ⵏⵖ ⵓⵔⴰⵔⵏ ⵉⵜⵜⵓⵙⵓⵎⵔⵏ ⴳ ⵍⴰⵏⵜⵉⵔⵏⵉⵜ. ⵜⵉⵏⵥⴰⵕ ⴰⴷ ⴷⴰ ⵜⵜⴰⵡⵉⵏ ⴽⵔⴰ ⵏ ⵜⵉⴽⴽⴰⵍ ⵖⵔ ⵜⵎⵜⵜⴰⵏⵜ, ⴰⵔ 
ⵙⵙⴱⵖⴰⵙⵏ ⵉⵎⴷⵔⴰⵡⵏ ⴰⴷ ⴳⵏ ⴽⵔⴰ ⵏ ⵜⵎⵙⴽⴰⵔ ⵉⵛⵇⴰⵏ, ⴳ ⵉⵍⵍⴰ ⵉⵎⵉⵣⵉ, ⴰⴼⴰⴷ ⴰⴷ ⵜⵏⵜ ⵣⵓⵣⵣⵔⵏ ⴳ ⵉⵥⴹⵡⴰⵏ ⵉⵏⴰⵎⵓⵏⵏ.

ⵜⴰⵔⵣⵣⵉⴼⵜ (GIVEAWAY) :
ⵉⴳⴰ ⴰⵣⵎⵣⵣⵓ ⴳ ⴷⴰ ⵜⵜⵓⴼⴽⴰⵏⵜ ⵜⵏⴰⴼⵓⵜⵉⵏ ⵏⵖ ⴽⵔⴰ ⵏ ⵜⵉⵖⴰⵡⵙⵉⵡⵉⵏ ⵙ ⴱⴰⵟⵍ ⵉ ⵉⵎⴷⵔⴰⵡⵏ, ⴰⵢⴰ ⴷⴰ ⵉⵜⵜⵓⵙⴽⴰⵔ ⵙ ⵓⵎⴰⵜⴰ ⴳ 
ⵉⵥⴹⵡⴰⵏ ⵉⵏⴰⵎⵓⵏⵏ ⴰⴼⴰⴷ ⴰⴷ ⵙⵅⵉⵜⵔⵏ ⴰⵎⴹⴰⵏ ⵏ ⵎⴷⴷⵏ ⵉⵜⵜⵉⵥⵉⵕⵏ ⴽⵔⴰ ⵏ ⵡⴰⵏⴰⵡ ⵏ ⵜⵖⴰⵡⵙⵉⵡⵉⵏ.

ⵓⴽⵓⵙ ⵏ ⵜⵉⴱⴰⵔ ⵉⵚⴽⴰⵏ ⵅⴼ ⵡⴰⵏⴰⵡ ⵏ ⵜⵎⵍⵙⴰ (HARCELEMENT GENRE SUR LA BASE VESTIMENTAIRE) :
ⵉⴳⴰ ⴰⵙⴽⴰⵏ ⵏ ⵜⵎⵖⴰⵔⵉⵏ ⵏⵖ ⵜⵉⵛⵉⵔⵔⴰⵜⵉⵏ ⵏⵏⴰ ⵉⵍⵙⴰⵏ ⴽⵔⴰ ⵏ ⵜⵎⵍⵙⴰ ⵏⵏⴰ ⵓⵔ ⵃⵎⵉⵍⵏ ⴽⵔⴰ ⵏ ⵎⴷⴷⵏ. ⵜⴰⵖⴰⵔⴰ ⵢⴰⴷ ⵏ ⵓⴽⵙⴰⵏ ⴳ 
ⵉⴼⵉⵍⵉ ⵢⴰⵎⵓ ⴳ ⵓⵙⴷⵓⵙ ⵏ ⵓⵙⵏⵃⵢⵓ ⴰⵔⵉⵙⴰⵏ ⴷ ⵓⵙⵖⵣⵏ ⵏ ⵜⴽⵕⴹⵉⵡⵉⵏ ⵉⵜⵜⵓⴳⴰⵏ ⵉ ⵜⵎⵖⴰⵔⵉⵏ.

ⵀⴰⵛⵜⴰⴳ (HASHTAG) :
ⵜⴰⴳⵓⵔⵉ ⵏⵖ ⵜⴰⵡⵉⵏⵙⵜ ⵎⵉ ⵜⵣⵡⴰⵔ ⵜⵎⴰⵜⴰⵔⵜ (#) ⴷⴰ ⵉⵜⵜⵓⵙⵡⵓⵔⵉ ⴳ ⵉⵥⴹⵡⴰⵏ ⵉⵏⴰⵎⵓⵏⵏ ⴰⴼⴰⴷ ⴰⴷ ⵏⵙⵎⴰⴳⵉ ⵜⵉⴱⵔⴰⵜⵉⵏ 
ⵉⵣⴷⵉⵏ ⵙ ⵢⴰⵏ ⵓⵙⴳⵓⵎ ⵉⵥⵍⵉⵏ. ⵉⵀⴰⵛⵜⴰⴳⵏ ⴷⴰ ⵜⵜⴰⴷⵊⴰⵏ ⴰⴷ ⵏⵙⵎⵓⵏ ⵜⵓⵎⴰⵢⵉⵏ ⵉⵎⵎⵔⵡⴰⵙⵏ ⴰⵔ ⵉⵙⵙⵓⵀⴰⵏ ⴰⵔⵣⵣⵓ ⵏ ⵉⵏⵖⵎⵉⵙⵏ.

ⴰⴳⵔⵡⴰⵍ ⴰⵔⵉⵙⴰⵏ (REVENGE PORN) :
ⵜⴰⴳⵓⵔⵉ ⵢⴰⴷ ⵜⵣⴷⵉ ⵙ ⵢⴰⵜ ⵜⵓⵎⴰⵏⵜ ⴳ ⴷⴰ ⵜⵜⵓⴱⴷⴰⵡⵏⵜ ⴳ ⵉⴼⵉⵍⵉ ⵜⵡⵍⴰⴼⵉⵏ ⴷ ⵉⴼⵉⴷⵢⵓⵜⵏ ⵉⵔⵉⵙⴰⵏⵏ ⴱⵍⴰ ⴰⴷ ⵢⵉⵔⵉ ⵓⵎⴷⴰⵏ 
ⵉⵜⵜⵓⵡⴰⵜⵙⵏ, ⵙ ⵓⵎⴰⵜⴰ ⴰⵢⴰ ⴷⴰ ⵉⵜⵜⵓⵙⴽⴰⵔ ⴳ ⵓⵡⵜⵜⴰⵙ ⵏ ⴰⴷ ⵉⵜⵜⵓⵙⵉⵣⴷⵔ ⵡⵓⴷⴷⵓⵔ ⵏ ⵡⵓⵏⴳⵉⵙ ⵙ ⵓⴱⵔⵉⴷ ⵏ ⵓⴳⵔⵡⴰⵍ.

ⴰⵏⵣⴰⵖ (TROLLING) :
ⵉⴳⵉ ⵏ ⵓⵙⵇⵔⴱⵍ, ⵏ ⵡⵓⴽⵓⵙ ⵏ ⵜⵉⴱⴰⵔ ⵏⵏⴰ ⴷⴰ ⴷ ⵉⵜⵜⴰⵡⵉⵏ ⴽⵉⴳⴰⵏ ⵏ ⵜⵎⵔⵓⵔⴰ ⵖⵓⵔ ⵉⵎⵙⵡⵓⵔⴰ ⵢⴰⴹⵏ ⵏ ⵍⴰⵏⵜⵉⵔⵏⵉⵜ, ⴰⵢⴰ ⴷⴰ 
ⵉⵜⵜⵓⴳⴰ ⴰⴼⴰⴷ ⴰⴷ ⵢⵉⵍⵉ ⵓⵎⵎⵔⵡⵉ. ⵉⴳⵉ ⴰⵎ ⵡⴰ, ⵙ ⵓⵎⴰⵜⴰ ⴷⴰ ⵜ ⵜⵜⴳⴰⵏ ⵉⵎⴷⴰⵏⵏ ⵡⴰⵔ ⵉⵙⵎ.

ⵜⴰⵎⵙⵜⴳⴳⴰⵔⵜ ⵏ ⵜⵉⵔⵔⴰ:
ⵏⴰⵕⵊⵉⵙ ⵕⴰⵖⴰⵢ: ⵜⴰⵏⵙⵙⵉⵅⴼⵜ ⵏ ⵓⴳⵔⴰⵡ ⵏ ⵜⵡⵓⵔⵉ “ⴰⵙⵍⴳⵏ ⴷ ⵓⵙⵏⵖⵎⵙ 
ⴰⵎⵓⵟⵟⵓⵏ”, ⴰⴳⵎⴰⵎ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ

ⵉⴹⵕⵉⵚⵏ:
ⵏⴰⵕⵊⵉⵙ ⵕⴰⵖⴰⵢ (ⴰⴳⵎⴰⵎ ⵏ ⵓⵙⵇⵇⵉⵎ ⴰⵎⴰⵜⵜⴰⵢ ⵏ ⵓⵎⵢⴰⵡⴰⴹ ⴰⵙⵍⵉⵥⵕ)
ⵓⵎⴰⵢⵎⴰ ⵍⵅⴰⵟⵟⴰⴱⵉ (ⵜⴰⵎⵀⵍⴰ ⵜⴰⵎⴰⵜⴰⵢⵜ ⵏ ⵓⵎⵢⴰⵡⴰⴹ ⴰⵙⵍⵉⵥⵕ)
ⴰⵎⵉⵏ ⵍⴱⵓⵄⵣⵣⴰⵡⵉ (ⵜⴰⵎⵀⵍⴰ ⵜⴰⵎⴰⵜⴰⵢⵜ ⵏ ⵓⵎⵢⴰⵡⴰⴹ ⴰⵙⵍⵉⵥⵕ)

ⵓⵏⵓⵖⵏ:
ⵃⴰⵎⵣⴰ ⵟⴰⵎⵓⵃ (ⵜⴰⵎⵀⵍⴰ ⵜⴰⵎⴰⵜⴰⵢⵜ ⵏ ⵓⵎⵢⴰⵡⴰⴹ ⴰⵙⵍⵉⵥⵕ)

